
Annotatsiya: Ushbu maqgolada maxsus ehtiyojli bolalar ta’lim tarbiyasi, bu
sohadagi dolzarb masalalar, inklyuziv ta’lim siyosatini amalga oshirish tuzilmasi,
ta’lim yuzasidan alohida ehtiyojga ega bo‘lgan ommaviy maktablarda o‘qish
imkoniyatlari kabi masalalar ko‘rib chiqilgan. Ushbu jarayon o‘zining quyidagi
huquqiy, ijtimoiy asoslariga alohida urg‘u berilgan.

MOJUTUKA  WHKJIIO3MBHOTO  0Opa3oBaHMWsS, BO3MOXXHOCTH  OOydeHus B

GOALS AND TASKS OF ORGANIZING INCLUSIVE EDUCATION
OF DISABLED STUDENTS

Annotation: In this article, i1ssues such as the education of children with

special needs, current issues in this field, the structure of the implementation of the
inclusive education policy, the possibilities of studying in public schools with
special educational needs are considered. Special emphasis is placed on the
following legal and social foundations of this process.

Key words: Children with special needs, inclusive education, primary school
students, inclusive model, remedial education, integrated education, home

education, inclusive approach to education.

Respublikamizda olib  borilayotgan barcha islohotlarning maqsadi
davlatimz kelajagiga mustahkam poydevar qurishdan iborat. Bu poydevor
sog‘lom, yetuk va barkamol shaxslarni tarbiyalab voyaga yetkazish
natijasida yaratiladi. Shuning uchun ham «Kadrlar tayyorlash milliy dasturi»
va «Ta’lim to‘g‘risidangi Qonun qabul qilindi. Ta’lim  sohasidagi  bu
islohotlar bugungi kunda o‘z samarasini bermoqda. Mazkur huquqiy me’yoriy
hujjatlar doirasi maxsus ehtiyojli bolar ta’lim-tarbiyasini ham qamrab olgan.

Maxsus ehtiyojli bolalar ta’lim tarbiyasi masalasi bugungi kunda eng
dolzarb masalalar sirasiga aylanib bormokda.

Maxsus ta’lim imkoniyati cheklangan bolalar uchun ta’lim tizimi sifatida
rivojlangan. Ushbu ta’lim imkoniyati cheklangan bolalarning ehtiyojlarini
umumta’lim muasasalarida qondirib bo‘lmaydi degan taxminlar asosida
qurilgan. Maxsus ta’lim butun dunyoda maktab yoki internat shaklida,
shuningdek umumta’lim maktablarining katta bo‘lmagan qismlari sifatida
faoliyat yuritadi.

Maxsus ehtiyojli bolalarning maxsus ta’lim tizimda o‘qitilishi ularning
maktabni tugatgach ijtimoiy jamiyatga moslashib ketishlarini qiyinlashtiradi.
Shuningdek ularning o‘z oilasidan uzokda bo‘lishlariga majbur  qiladi. Bu
toifa bolalar bogimandalikka o‘rganib qoladilar, o‘z-o‘ziga xizmat qilishlarida
qiyinchiliklarga duch keladilar. Bundan tashqari juda ko‘plab maxsus ehtiyojli
bolalar ta’limdan chetda qolib ketmokdalar. Hozirgi kunda Respublikamizda

alohida yordamga muhtoj bolalarni rivojlanish darajasi, imkoniyati nugson

xususiyatlari va qobiliyatlariga ko‘ra maxsus yoki umumta’lim tizimida ta’lim
olishini amalga oshirish magsadida inklyuziv ta’lim siyosati amalga
oshirilmoqda.

Inklyuziv ta’limning asosiy magqgsadi ta’limni boshlash imkoniyatiga ega
bo‘lgan barcha bolalar, shu jumladan alohida yordamga muhtoj bo‘lgan bolalarni
umumta’lim jarayoniga qamrab olishdir. Inklyuziv ta’lim alohida yordamga
muhtoj bolalarga ta’lim olishni tagdimetishi bilan katta ahamiyatga ega. Bu ana
shunday bolalarni uzluksiz umumiy ta’lim tizimiga kiritishni bildiradi. Ushbu
jarayon o‘zining quyidagi huquqiy, ijtimoiy asoslariga ega bo‘lmog‘i zarur. Ya’ni:

- Har bir bola ta’lim olish uchun asosiy huquqga ega va kerakli darajada
bilim olish imkoniyatiga ega bo‘lishi kerak.

- Har bir bola o‘z xosliklariga, qiziqishlariga, qobiliyat va o‘quv ehtiyojga
ega.

- Ta’lim yuzasidan alohida ehtiyojga ega bo‘lgan ommaviy maktablarda
o‘qish imkoniyatiga ega bo‘lishlari, bu yerda ularning ehtiyojlarini qondirish
maqsadga yo‘naltirilgan pedagogik metodlar asosida sharoit yaratish zarur.

- Barcha yoshdagi bolalar atrofida yashayotgan va ishlayotgan bolalar bilan
bir xil sharoitda o‘qishlari va kamol topishlari zarur.

- Inklyuziv sinflar o‘quvchilar va pedagoglarga jamiyatga va maktabga
yangicha qarashni rivojlantirish orqali jamiyatning eng yaxshi a’zolari bo‘lishlari
uchun yordam berishga yo‘naltirilishi zarur.

- Inklyuziv ta’lim umumta’lim maktablari o‘quvchilari, direktorlari, ota-
onalar va maxsus pedagoglarni bitta guruhda hamkorlik qilishlarini talab qiladi.
Ko‘p hollarda alohida yordamga muhtoj bolalarning ota-onalari o‘z bolalarining
ta’limga oid huquglari va boshga imkoniyatlari haqida noto‘g‘ri tushunchaga ega

bo‘lganlari natijasida bu bolalarga to‘g‘ri ta’lim berishni talab qilmaydilar.

Ota-onalar o‘z bolalaridagi nugsonlar tufayli uyalish va o°zini yo‘qotib
qgo‘yish kabi to‘siglarni engishlari hagida ma’lumotga ega bo‘lishlari kerak.
Hamma ota-onalarga inklyuziv ta’limning mazmuni nimalardan iboratligi va bu
bolalarga qanday imkoniyatlar berishi haqida batafsil ma’lumot berilishi zarur.

Ota-onalarning o‘z bolalariga ta’limli yordam ko‘rsatishini cheklamaslik bilan
bir jihatdan kengaytirish zarur. Shunday yo‘l bilan ota-onalar bolalarni o‘quv
muassasalariga joylashtirish va o‘quv dasturlarini aniqlik, shuningdek o‘quv
jarayonini uyda yoki boshqa joyda davom ettirishga oid muhokamalarga jalb
qilishi zarur.

Har ganday bola kamol topib sog‘lom o‘ssa, uning bilim faoliyati, sezgi
gobiliyatlari mukammal rivojlanib borsa, bunday bolalar 6-7 yoshdan boshlab
maktabga qabul qilinishga tayyor bo‘ladi.

Lekin umumta’lim maktab o‘quvchilari orasida o‘quv dasturlarini
o‘zlashtirishda qiyinchilikni boshdan kechirayotgan bolalar uchrab turadi.
Bolaning hoh ona qornida, hoh tug‘ilgandan keyin rivojlanib borishi uchun zarur
bo‘lgan ma’lum shartlarning bo‘lishi natijasida jismoniy va ruhiy, aqliy nugsonlar
kamchiliklarga olib kelishi mumkin. Bunday bolalarda eshitishda, ko‘rish
gobiliyatida, nutqiy va aqliy faoliyatida nugsonlar paydo bo‘ladi.

Hozirgi vaqtda bunday bolalarni o‘z sog‘lom tengqurlari qatorida
umumta’lim maktablarida o‘qishni inklyuziv ta’limi yo‘lga qo‘yilmoqda.
Umumta’lim maktablaridagi nuqgsonli o‘quvchilarning inklyuziv ta’limini tashkil
qilishda o‘qituvchilar nimalarga e’tibor berishlari lozim. Quyidagi ayrim nugsonli
o‘quvchilarni umumta’lim maktablarida nimalarga e’tibor berishi haqida to‘xtalib
o‘tmoqchimiz.

I. Eshitishi zaif bolalarni etarli savod olishlari uchun o‘qituvchilar
oldidaquyidagi vazifalar turadi:

- Qulog‘i yaxshi eshitmaydigan bolalarni nutqida, ruhiyatidagi o‘zgarishlarni
0‘z vaqtida bilish lozim.

- Bolaning eshitish qobiliyati darajasini bilish maqsadida zarur

bo‘lsadavolash uchun mutaxassis ottolorengolog oldiga yuborish lozim.

-Eng muhimi sinfda qulog‘i uncha yaxshi eshitmaydigan bola borligini
hamisha esda tutish va bunday bolalarni 1-partaga o‘tqazib qo‘yish kerak.

- O‘qituvchi sinf o‘quvchilarigamavzuni tushuntirayotganda, diktant matnini
o‘giyotganda o‘quvchini mavzuni qanchalik fahmlaganini ko‘rishi lozim.

- Qulog‘i yaxshi eshitmaydigan bolalarning ishini baholayotganda, xatolar
sifatini tahlil qilganda, qulog‘i yaxshi eshitmasligi tufayli xatoga yo‘l qo‘ygan
bo‘lsa, bahoni pasaytirmaslik lozim.

-O‘qituvchi  bolaning ota-onasiga bolaning o‘qishda uchraydigan
qiyinchiliklarining xususiyatlarini tushuntirish, o‘quvchiga uy topshiriglarini
tayyorlashda qay tariqa to‘g‘ri yordam ko‘rsatishi kerakligini o‘qitish.

II. Nutqida kamchiligi bor o‘quvchilar bilan ishlash

O‘qituvchi quyidagilarga e’tibor berishi zarur:

- O‘qituvchi noto‘g‘ri talaffuz qiladigan o‘quvchilarga alohida e’tibor qilish,
hamda logoped mutaxassislaridan maslahat olishlari kerak.

- Bolaning o°‘qish va yozishdagi xatolari uchun past baho qo‘yib
ranjitmaslik, unga dalda berish, uning hulq atvoridagi ijobiy jihatlarga tayanish,
unga qiyinchiliklarni bartaraf qilish mumkin degan fikrni singdirish mihimdir.

- Duduglanuvchi bolalar bilan alohida suhbatlar qilish, ularning xarakter
xususiyatlarini o‘rganish lozimdir. Sinf o‘quvchilariga duduglanuvchi o‘rtog‘i
ustidan kulmaslik, uning kamchiligini yuziga solmaslik, unga sinf o‘quvchilarining
hayrihohligini tashkil qila bilish kerak.

- Duduglanuvchi o‘quvchi savollarga og‘zaki javob bergan vaqtida ularga
xushmuomalalik bilan yordam ko‘rsatish, ulardan darhol katta uzun gaplar tuzishni
talab gilmaslik kerak.

- Duduq o‘quvchilarning bilimlariga, ularning yozma javobiga garab baho
qo‘yish ma’quldir.

- Ulardan chet kishilar bo‘lganda og‘zaki javob berish talab qilinmaydi.

- Duduq bolalarga bagqirib gapirish, masxara qilish, lagab qo‘yish mutlaqo
noo‘rindir.

III. Ko‘rish gobiliyati zaif o‘quvchilar bilan ishlashda o‘qituvchining
vazifasi

- Agar sinfda ko‘zi yaxshi ko‘rmaydigan o‘quvchi bo‘lsa birinchi navbatda
ota-onasiga murojaat qilib, uni ko‘z vrachi mutaxassisga ko‘rsatishni tavsiya qilish
kerak.

- Ba’zida bolaning ota-onasi ko‘zi ojizligini yashirishga harakat qiladilar.
Oddiy maktab sharoitida ko‘zga zo‘r berish qanday oqibatlarga olib kelishini
o‘ylamaydilar. O‘qituvchi bu tomonlarini ham ota-onalarga tushuntirib o‘tishi
lozim.

- Ko‘zi yaxshi ko‘rmaydigan bolalarni o‘z vaqtida aniglamaslik, ularning
ulgurmasligiga, so‘ngra esa ta’lim-tarbiyadagi buzilishlarga olib kelibgina qolmay,
balki busiz ham ko‘zdagi nugsonni yanada og‘irlashtirib yuborishiga sabab bo‘lishi
mumkin.

- Shuni unutmaslik kerakki, umumta’lim maktab o‘quvchisi uchun oddiy
bo‘lgan ko‘pgina mashg‘ulotlar masalan egilish, gattiq sakrash, jismoniy tarbiya
darsida og‘irliklarni ko‘tarish kabilar ham bolaning ko‘rish qobiliyatiga zarar
etkazishi mumkin.

- Ofqituvchu sinfda ko‘zi ojiz borligini nazarda tutgan holda bunday bolalar
uchun alohida ko‘rgazmalar tayyorlab, dars o‘tishi lozim.

- Bolaning ko‘rish qobiliyatini himoya qilish uchun ota-onalar bilan
hamkorlikda ko‘zoynak taqishni tashkillashtirish lozim.

Xulosa o‘rnida shuni aytish mumkinki, bugungi kunda eng dolzarb bo‘lgan
muammolardan biri, yani ijtimoiy himoyaga muhtoj bolalar bilan bog‘liq, muhim
vazifalar va tizimdagi holat xususidagi masaladir. O‘zbekiston mustagqillikka
erishganidan so‘ng, barcha sohalarda bo‘lgani kabi, bolalarni ijtimoiy himoyalash
tizimida ham chuqur islohotlar va o‘zgarishlar sodir bo‘ldi. O‘zbekistonning
huquqiy davlat sifatida rivojlanishi jarayonida Prezidentimiz har bir fuqaroning
manfaatini himoyalashda uning jinsi, millati, irqi, yoshidan qat’i nazar qonun
ustuvorligini taminlashni asosiy omil sifatida belgilaganlar. Bugun yurtimizdagi
har bir bolaga davlatimizning barcha hag-huquglaridan to‘liq foydalanadigan
fugarosi sifatida qaralishini takidlab o‘tishimiz lozim. Xalq talimi vazirligi
tomonidan bajarilayotgan islohotlarga davlat tomonidan ratifikasiya qilingan «Bola
huquqlari to‘g‘risidagi Konvensiya» tamoyillari asos qilib olingan. Bu: -
kamsitmaslik masalalari - yashash va rivojlanish - bolaning shaxsiy manfaati -

bolaning dunyoqarashi kabi jihatlarni o‘z ichiga qamrab oladi. Mazkur

tamoyillarni amalda qo‘llash jarayonida bu vazifaning oson emasligi bilinadi. Bu
borada quyidagilarni misol tarigasida keltirish mumkin: Masalan, internat
muassasalarida tarbiyalanayotgan bolalarning ko*‘pchiligini nogiron bolalar tashkil
etadi. Xalgaro tashkilotlarning tavsiyanomalarida deinstitusiyalashda inklyuziv
metodni asosiy usul sifatida tatbiq qilish kerak deyilgan. Xo‘sh, kar o‘quvchining
uyidan uzoq,da o‘qitilishi uning konvensiyadagi hag-huquqlarini buzadi, deyish
mumkinmi? Biz «ha» deb javob beramiz. Chunki bolani «kamsitmaslik» tamoyili
va oilasi bilan yashash - 63 - huqugidan mahrum etayapmiz. Agar bolani uyiga
yaqin joylashgan qishloq umumtalim maktabida 35 nafar o‘quvchi talim olayotgan
sinfda o‘qishga qoldirsak bunda uning «shaxsiy manfaatlari» tamoyilini buzgan
bo‘lamiz. Bola bu yerda of‘ziga yetarli etiborni ololmaydi. Maktabda
defektologlarning yo‘qligi uchun o‘quvchi maxsus muassasadagidek talim
ololmaydi, oqibatda rivojlanishda orqada qoladi va kasb egallashga tayyorlana
olmaydi. Bundan tashqari, bu o‘rinda bolaning «Shaxsiy fikri» tamoyili buziladi.
Xalq talimi vazirligi bilan hamkorlikda Resplika bolalar ijtimoiy moslashuvi
markazi tomonidan borilgan izlanishlar shuni ko‘rsatadiki, kar bolalarning 99 foizi
umumtalim muassasalarida o‘qishni xohlashmaydi Ijtimoiy himoyalash bo‘yicha
dunyoda yetakchi o‘rinlarda turgan Shvesiyada ham vaziyat xuddi shunday ekan.
U yerda o‘quvchilar alohida maxsus internatlarda o‘qitiladi. Xuddi shu holni
Respublikamizdagi aqli zaif o‘quvchilarga mo‘ljallangan maktab-internatlarda ham
kuzatish mumkin. Shu bois, deinstitusiyalashga, inklyuziv ta’limni kiritishda
muhitni chuqur o‘rgangan holda, ehtiyotlik bilan ish ko‘rish zarur hisoblanadi.
Zero, bizning asosiy magsadimiz har bir bolaning o°z oilasida yashash va bolalar
qatorida sifatli bilim olish haq - huquqlarini ta’minlashdan iboratdir. Buning uchun
biz murrakkab masalalarni hal qilishimiz, bu ishni turli yo*‘nalishda olib borishimiz
lozim. Bolalarni ijtimoiy himoyalash yo‘lida olib borilayotgan ishlarning
samaradorligini  oshirish uchun tatbiq etilayotgan dasturlarning doimiy
monitoringini olib borish zarur. Bu yo‘nalishda Xalq ta’limi vazirligi tomonidan
ham muhim ishlar amalga oshirilmoqda. Xususan, himoyaga muhtoj bolalar

guruhlarini ijtimoiy himoyalash monitoringini olib borish uchun tashkilotlararo

ma’lumotlar tuzilib, viloyat, shahar, tuman xalq ta’limi, sorligni saqlash hamda
mehnat va aholini 1jtimoiy muhofaza qilish bo‘limlari ishtirokida har bir nogiron
bola bo‘yicha ma’lumotlar banki tuzilgan. Xalq ta’limi bo‘limlari xodimlari
tomonidan har bir xonadon o‘rganilib, nogiron bolalar aniglab chiqildi. Natijada
4750 nafar bola o‘qishga jalb etildi. Shuningdeq monitoring natijalari uzluksiz
ta’lim tizimidagi ta’lim-tarbiyaviy va tibbiy xizmatni 6aholash, xato quyilgan - 64
- tashhisni aniqlash, tibbiy-psixologik-pedagogik  komissiyalarning ish
unumdorligini oshirish bo‘yicha tadbirlar ishlab chigish uchun turtki bo‘ladi.
Vaziyatni o‘rganish natijasida, bugungi kunda respublikamizda ta’limga jalb
etilmagan bola deyarli yo‘q, deb faxr bilan ta’kidlash mumkin. Imkoniyati
cheklangan bolalarning ta’lim olishida nihoyatda yuqori e’tiborni talab qiluvchi
umuta’lim tizimining sohasi hisoblansa, imkoniyati cheklangan bolalar esa
jamiyatning ijtimoiy qatlamidir, chunki ularning ko‘pchiligi kam ta’minlangan
oilalarda voyaga yetganlar. Inklyuziv ta’lim — bu imkoniyati cheklangan bolalarni
barcha zaruriy vositalar bilan ko‘pchilik bolalar uchun amalga oshiriluvchi ta’lim
tabirlariga jalb etishdir. Shundagina imkoniyati cheklangan barcha bolalar jamiyat
hayotida faol ishtirok etishga erishishlari mumkin. Inklyuziv ta’lim nafaqat ta’lim
borasida, balki bolalarning ma’naviy va jismoniy o°‘sishlari, shuningdek vositalarni
iqtisod qilish borasida ham samaralidir. Xalq ta’limi vazirligi tomonidan maxsus
ta’limda o‘qitishni inklyuziv va integrallashtirilgan ta’lim asosida olib borish
ta’lim siyosatidagi asosiy yo‘nalishlardan biri sifatida e’tibor qaratilmokda.
Ta’limda inklyuziv yondoshish nafaqat pedagogik hissiy, psixologik jihatdan
qulay, bu davlat uchun ham ancha arzon va samarali hisoblanadi. Bu vaziyatda
mukammal tayyorlangan eksperimental loyihalar tuzilishi kerak, ular inklyuziv
ta’limning ijobiy tomonlari amalda bajarilishini va ularning modellari tarqatilishini

ta’minlashi lozim.

FOYDALANILGAN ADABIYOTLAR RO‘YXATI
1. Aminova V.Yu. Integrirovannoye obrazovaniye dlya detey s osobsimi

nujdami v doshkolneix i shkolnbix uchrejdeniyax massovogo tipa (Metodicheskiye

109



rekomendatsiil) MNO RTsO Resursno‘y sentr YuNESKO Tashkent 2002.

2. Dakarskiye ramki deystviyl- YuNESKO-2000 yil. Fransiyada chop etilgan.
Kislitsina 1.K. «Inklyuzivnoye obrazovaniye-obrazovaniye dlya vsex»(osnovnerye
ponyatiya 1 kratkiy obzor mejdunarodnogo opsita) sozdano pri podderjke
Yevropeyskogo Soyuza. Tashkent, 2004.

3. Ko‘rishida muammosi bo‘lgan bolalar inklyuziv ta'limi. Tuzuvchi
Grigoryants 18. «Inklyuziv ta’lim» muvaqqat Nizomi. 2005 yil.

4. Norqulova Soraxon. Inkluziv ta’lim jarayonida o‘quv mubhitini samarali
tashkil etishning tamoyillari. Xalqaro ilmiy-amaliy anjuman materiallari. Andijon
2022-yil

5. Yunusov, M. (2021). MAXSUS TA’LIM JARAYONIDA KOMPYUTER
TEXNOLOGIYALARINING O‘RNI. JKypran [leoacocuxu u ncuxonoeuu 8
COBpEMEHHOM obpazosanuu, 1(1). U3BJICYCHO oT
https://journal.jspi.uz/index.php/ppmedu/article/view/711

6. Yunusov, M. (2021). ESHITISH QOBILIYATINI RIVOJLANTIRISH
DARSLARIDA  MULTIMEDIA  VOSITALARIDAN  FOYDALANISH

METODIKASI. JKypuan Ileoacocuxu u ncuxonocuu 6 co8pemeHHoM 00pa308anul,
(1). u3BaedeHo ot https://journal.jspi.uz/index.php/ppmedu/article/view/1190

7. Yunusov, M. (2021). ESHITISHIDA NUQSONI BO‘LGAN
BOLALARNING KOGNITIV FAOLLIGINI RIVOJLANTIRISHDA AXBOROT
VA KOMPYUTER TEXNOLOGIYALARIDAN FOYDALANISH. JXypran

lledazocuku u ncuxonoeuu 6 cospemenHom obpazosanuu, 1(3). U3BIEUEHO OT
https://ppmedu.jspi.uz/index.php/ppmedu/article/view/4062

8. Yunusov, M. (2021). ESHITISHIDA NUQSONI BO‘LGAN
BOLALARNI O‘QITISH VA TARBIYALASHNING INNOVATSION
KO‘RGAZMALI USULLARI. Scienceweb academic papers collection.

9. Yunusov, M. (2021). ESHITISH QOBILIYATI CHEKLANGAN
BOLALARDA O ‘QUV FAOLIYATI UCHUN MOTIVATSIYANI OSHIRISH
VOSITASI SIFATIDA AXBOROT-KOMMUNIKATSIYA

110



TEXNOLOGIYALARI IMKONIYATLARIDAN FOYDALANISH. Scienceweb
academic papers collection.

10. Yunusov, M. (2021). KAR BOLALARNI O‘QITISHDA KOMPYUTER
TEXNOLOGIYALARIDAN FOYDALANISH. Scienceweb academic papers
collection..

11. Khudayarovich, M. Y. (2022). THE ROLE OF COMPUTER
TECHNOLOGY IN SPECIAL EDUCATION. Web of Scientist: International
Scientific Research Journal, 3(1), 655-660.

12. Yunusov, M. (2022). THE ROLE OF COMPUTER TECHNOLOGY IN
SPECIAL EDUCATION. Scienceweb academic papers collection.

111



